Cofnodion Cyfarfod Cyngor Tref Porthmadog a gynhaliwyd

ar Nos Fawrth, 9fed o Ragfyr 2014, yn Ystafell Glaslyn, Y Ganolfan, Porthmadog.

Presennol: Cynghorwyr Angharad ab Iorwerth (Cadeirydd), Gavin Buckley, Gwyn Davies, Alwyn Gruffydd, Carol Hayes, Jason Humphreys, Bethan O. Rees Jones, Gwilym Jones, R.Elwyn Thomas, Ken Williams, Richard Williams.

Ymddiheuriadau: Cynghorwyr Selwyn Griffiths, Dafydd Prichard.
Adroddiad y Cadeirydd:

Croesawyd pawb i’r cyfarfod olaf am 2014.

Braf oedd adrodd fod noson goleuo Porthmadog wedi bod yn llwyddiant mawr efo cefnogaeth dda

gan drigolion yr ardal. Diolchodd i Siôn Corn ac i’r pwyllgor bychain am ymdrech arbennig.

Diolchodd i’r Is-gadeirydd, Pete Bennett o’r Siambr Fasnach a’r Clerc am eu cefnogaeth a’u

gwaith. Braf hefyd oedd adrodd fod Tremadog wedi cael Ffair Nadolig llwyddiannus iawn eto eleni.

Tynnodd sylw at gwpan ar y bwrdd , sef Cwpan Ffrindiau Port oedd yn cael ei chyflwyno i’r ffenest 
siop wedi ei haddurno orau. Roedd y Pwyllgor eleni wedi penderfynu ail ddechrau’r 

traddodiad. Roedd Ann Smith yr artist o Lanfrothen wedi cytuno i fod yn feirniad cudd ac wedi

bod o gwmpas y dref yng ngolau dydd ac yn y nos. Diolchwyd iddi am ei gwaith trylwyr. Roedd

wedi penderfynnu fod siop Glosters yn haeddu’r gwpan eleni ond cyfeiriwyd hefyd at Lemon Tub a 

Siop Lili Wen am ymdrech arbennig iawn a byddent yn derbyn tystysgrif. Teimlwyd wrth fynd o
gwmpas mai annheg fyddai cymharu busnesau efo siopau elusennol a phenderfynwyd y byddai’r 
Cadeirydd yn rhoi cyfraniad ariannol i’r siop elusen oedd efo’r ffenest orau. Siop Hosbis Dewi Sant 
oedd i gael y wobr eleni. Ar ôl bod o gwmpas yn y nos dyfarnodd y beirniad y dylid rhoi sylw
arbennig hefyd i siopau Genuis a Bocs Teganau. Dymunai’r beirniad longyfarch Porthmadog ar
safon y siopau sydd yn y dref.  

184. Cadarnhau cywirdeb ac arwyddo cofnodion y cyfarfod diwethaf (11eg o Dachwedd 2014). Cynigwyd yn gywir gan y Cyng. Alwyn Gruffydd ac eiliwyd gan y Cyng.Gavin Buckley ar ôl y cywirdeb canlynol : cofnod 167 ‘Roedd Barry Davies wedi adrodd yn y cyfarfod hwn fod llai o feiciau dwr wedi bod o gwmpas yn yr haf a bod beiciau dwr wedi eu gwahardd o’u rhoi yn y môr...’. Llofnodwyd y cofnodion gan y Cadeirydd yn unol â gofynion y gyfraith.

185. Cadarnhau cywirdeb ac arwyddo cofnodion cyfarfod Pwyllgor Eiddo (25ain o Dachwedd 2014). Cynigiwyd yn gywir gan y Cyng. Gwyn Davies ac eiliwyd gan y Cyng. Richard Williams. Llofnodwyd y cofnodion gan y Cadeirydd yn unol â gofynion y gyfraith.

186. Cadarnhau cywirdeb ac arwyddo cofnodion  cyfarfod  Pwyllgor Cyllid ac Amcanion Cyffredinol (25ain o Dachwedd 2014). Cynigiwyd yn gywir gan y Cyng. Gwyn Davies ac eiliwyd gan y Cyng. Richard Williams. Llofnodwyd y cofnodion gan y Cadeirydd yn unol â gofynion y gyfraith.

187. Cyfle i’r Cynghorwyr ddatgan diddordeb.
Cyng. Carol Hayes  - gohebiaeth rhif 5) parthed Tir Moelwyn Dairy.

Materion Gerbron:

188. Cynrychiolydd ar Gorff Llywodraethol Ysgol Eifion Wyn.
Deallwyd nad oedd y Cyng. Carol Hayes am fod yn gynrychiolydd y Cyngor Tref . Adroddodd y Cyng. Gwilym Jones  ei fod yn barod i barhu fel sylwebydd ond y byddai’n well gan yr ysgol yn y tymor hir i gael cynrychiolydd gweithredol.
Penderfynwyd:  derbyn cynnig y Cyng. Gwilym Jones i fod yn sylwebydd. Cynrychiolwyr i Gorff Llywodraethol Ysgol Eifion Wyn ac Ysgol y Gorlan i’w drafod eto.
189. Sefyllfa Tai Porthmadog – Cyng. Richard Williams.
Teimlai’r Cyng. Richard Williams fod y sefyllfa tai ym Mhorthmadog yn argyfwng erbyn hyn a bod y Cyngor Tref yn ei drafod yn rheolaidd ond dim byd yn newid. Nododd fod gwir angen tai newydd yn yr ardal fyddai’n addas i deuluoedd ac i rai hŷn. Mae gwir angen meddai i ganfod tir addas i’w ddatblygu a gwneud popeth i gefnogi datblygu. Soniodd am y newyddion yn ddiweddar oedd yn son am dai yn cael eu hadeiladu yn ardal Dales Swydd Efrog, yn ardal y Llynoedd a Chernyw. Roedd y tai hyn ar gyfer pobl leol yn unig ac na fyddent byth yn cael eu defnyddio fel tai haf. Pryderai os na fydd tai yn cael eu hadeiladu yn yr ardal ar gyfer pobl ein cymuned bydd trigolion Porthmadog yn symud.

Cynigiai y dylid ysgrifennu at holl wleidyddion yr ardal ac aelodau perthnasol o Gyngor Gwynedd.

Teimlai’r Cyng. Alwyn Gruffydd y byddai achos y Cyngor Tref yn gryfach gyda thystiolaeth gadarn i’w gyflwyno. Cyfeiriodd at Gynllun ar y Cyd sydd yn cael ei gyhoeddi dechrau’r flwyddyn nesaf. Mae cais ar y gweill ac ymdrech i ehangu ffiniau datblygu. Cytunodd ei bod yn sefyllfa anodd ond fod gwaith yn mynd ymlaen i newid pethau. 

Cytunai’r Cyng. Gwyn Davies efo geiriau’r Cyng. Alwyn Gruffydd. Mae digon o dir ar gael tu allan i ffiniau datblygu . Rhaid derbyn fod tir datblygu addas yn brin yn yr ardal ond y dylid ymestyn ffiniau datblygu’r ardal i gynnwys tir addas e.e. Penamser a Penmorfa.

Nododd y Cyng. Jason Humphreys fod cyfarfod wedi bod rhwng aelodau’r Cyngor Sir i drafod Tan 15. Roedd wedi derbyn esboniad – byddai yn pasio’r ymateb ymlaen i’r Clerc. Teimlai fod yr ymateb a’r diffyg parodrwydd i drafod datrysiad yn annerbyniol . Teimlai fod yn ddyletswydd ar y Cyngor Tref i ymladd i newid pethau.

Eiliwyd cynnig y Cyng. Richard Williams gan y Cyng. R. Elwyn Thomas.  
Penderfynwyd: ysgrifennu yn ôl y cynnig at Dafydd Elis Thomas, John Wyn Williams, Aled Davies , y Prif Weithredwr ac Elfyn Llwyd.
190. Cynllun Canol Tref – Cyng. Angharad ab Iorwerth.

Adroddodd  fod arian wedi ei glustnodi gan Lywodraeth Cymru i wella blaen siopau mewn trefi. Roedd Bangor wedi methu manteisio ar y cyfle oherwydd diffyg cefnogaeth. Roedd y Cadeirydd yn awyddus i weld Porthmadog yn manteisio ar y partneriaethau cryf sydd yn bodoli ym Mhorthmadog yn barod allai yrru’r cynllun yma ymlaen sef Breuddwydion Bro, Y Siambr Fasnach a’r Cyngor Tref. Mae Cyngor Gwynedd wedi gofyn am adroddiad am arian wedi ei glustnodi er mwyn penderfynu ar faint o grant fydd yn cael ei benodi. Byddai’r arian i’w ddefnyddio i addasu a harddu blaenau siopau yn y Stryd Fawr. Mae cais gerbron yn gofyn am £2,000 gan y Siambr Fasnach a gofynnwyd i’r Cyngor Tref gyfrannu £2,000 hefyd.
Pryderai’r Cynghorwyr Gwyn Davies a Richard Williams y byddai’r bobl sydd yn/neu wedi buddsoddi yn eu hadeiladau yn colli allan a’r rhai sydd heb wario o gwbl yn cael arian am ddim .

Ychwanegodd y Cyng. Jason Humphreys mai tenantiaid yw llawer o’r busnesau.

Ar ôl cadarnhau fod angen ateb ar frys am y cyfraniad teimlai’r Cyng. R. Elwyn Thomas  y byddai’r Cyngor Tref yn cael eu beirniadu yn llym pe na fyddent yn gwneud popeth y gallant i geisio gwella’r Stryd Fawr. Cynigiai y dylid cyfrannu £2,000 at y cynllun. Eiliwyd hyn gan y Cyng. Bethan O. Rees Jones.

Penderfynwyd: cyfrannu £2,000 at y prosiect.
191. Blychau postio’r ardal – Cyng. Ken Williams.

Adroddodd y Cyng. Ken Williams iddo sylwi fod y casgliad olaf ar y blwch postio ger yr orsaf heddlu am 9:00 y bore yn lle 17:00. Nodwyd fod blychau eraill o gwmpas y dref hefyd wedi newid heb ddim rhybudd e.e. Capel Y Porth wedi newid i 9:00 o 17:15 a’r un yn Maes Gerddi / Y Ddôl yr un fath. Roedd sticeri newydd arnynt. Mae’r blwch ger y swyddfa bost nawr yn dangos un casgliad am 16:00 a’r un ger y swyddfa dosbarthu am 17:30. Teimlai fod hyn yn warthus a chynigiai y dylid ysgrifennu atynt i bwyso arnynt i newid yn ôl. Eiliwyd y cynnig gan y Cyng. Gavin Buckley. Cynigiai’r Cyng. Gwyn Davies y dylid ysgrifennu at y Swyddfa Bost yn gyntaf i ofyn pryd mae’r casgliad olaf ym mhob blwch. Teimlwyd fod hyn wedi ei nodi ar y blychau yn barod. 

Penderfynwyd :ysgrifennu yn ôl y cynnig at y Swyddfa Bost ym Mangor.
192. Arwydd ‘dim ffordd trwodd’ – Cyng. Gwyn Davies.
Adroddodd y Cyng. Davies fod problemau trafnidiaeth yn Borth y Gest efo ceir yn mynd ar hyd Rhes Amanda ac yn dod yn ôl neu yn mynd rownd Heol Ralph. Mae amryw o geir wedi cael eu difrodi. . Cynigiai y dylid gofyn i Gyngor Gwynedd osod arwydd ‘Dim Ffordd Trwodd’ wrth y warchodfan bws ac ar dop y rhiw. Teimlwyd gan amryw na fyddai hyn yn bosib gan fod ffordd drwodd. Cynigiai’r Cyng. Alwyn Gruffydd gyfaddawd sef i ofyn am arwydd ‘Mynedfa i Breswylwyr yn Unig’.
Penderfynwyd : gofyn i Colin Jones gyfarfod efo’r Cyng. Gwyn Davies i drafod y problemau a beth ellir ei wneud i’w datrys.

Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Ionawr 2015 –6ed o Ionawr 2015).

193. Rhestr gohebiaeth /aros am ateb.

Dywedodd y Cyng.Alwyn Gruffydd fod cyfarfod wedi bod ynglŷn â goleuadau ar y llwybr cyhoeddus ger Ysbyty Alltwen ac Ysgol y Gorlan.  Braf oedd ganddo fedru adrodd fod Bwrdd Iechyd Betsi Cadwaladr wedi cytuno i dalu am osod goleuadau yn y man yma .
Penderfynwyd :derbyn y wybodaeth.
GOHEBIAETH.

194. CG- Gwasanaeth Cyfreithiol – Gorchymyn Gwaharddiad Aros a Mannau Parcio ar y Stryd. 

Nododd y Cyng. Alwyn Gruffydd ei fod yn falch o weld fod y llyfrgell yn cael ei gynnwys yn y cynllun a diolchodd i’r Cyng. Jason Humphreys am yrru’r mater ymlaen.

Penderfynwyd : derbyn y wybodaeth.
195.  Dawns i Bawb – Cais am gyfraniad.
Penderfynwyd : cydnabod y cais a’i ychwanegu ar y rhestr ceisiadau mis Chwefror  2015.
196.  Dafydd Elis-Thomas AC – Gor yrru ym Mhwllgoleulas
Penderfynwyd : derbyn y wybodaeth.
197.  Gan Bwyll - -Gor yrru ym Mhwllgoleulas.

Penderfynwyd : derbyn y wybodaeth.
198. Clwb Snwcer Tremadog – Cais am gyfraniad.
Penderfynwyd : cydnabod y cais a’i ychwanegu ar y rhestr ceisiadau mis Chwefror  2015.
199. Dr John Jones-Morris – Tir Moelwyn Dairy (ymateb i lythyr rhaglen Medi , cofnod 122).
Gan fod y llythyr yn datgan fod y tir yma yn parhau i fod yn gyfrifoldeb y contractwyr sef Jones Bros cynigwyd ysgrifennu atynt gan y Cyng. Jason Humphreys gyda’r Cyng. Gavin Buckley yn eilio.
Penderfynwyd : ysgrifennu yn ôl y cynnig.
200. Canolfan Therapi Plant Cymru – Cais am gyfraniad.
Penderfynwyd : cydnabod y cais a’i ychwanegu ar y rhestr ceisiadau mis Chwefror  2015.
201. Cyfoeth Naturiol Cymru – Coed yn Nhrefi a Dinasoedd Cymru (adroddiad ar y bwrdd)
Penderfynwyd : derbyn y wybodaeth.
202. CG – Adran Rheoleiddio – Mynediad i’r Anabl i Lyfrgell Porthmadog (ymateb i lythyr 

rhaglen Hydref , cofnod 135).
Teimlai’r Cyng Jason Humphreys fod y llythyr yma yn methu y pwynt . Nid yw’r mynediad yn gyfleus i’r anabl. Nododd eto fod Cyngor Gwynedd yn gorfodi busenesau bach i sicrhau mynediad i’r anabl ac eto ddim yn gweithredu hyn eu hunain.  Pryderwyd efalla fel yr awygrymwyd yn y llythyr fod y gwasanaeth yma o dan risg o newidd neu hyd yn oed cau yn sgil ail strwythuro. Mae’n awgrymu fod y Gwasanaethau Gofal Stryd wedi derbyn gwybodaeth gan y Gwasanaeth Llyfrgelloedd. Ymatebodd y Cyng. Humphreys  fod angen palmantydd gael eu gostwng ar gyfer yr anabl hyd yn oed os nad oes llyfrgell am barhau yma. Nododd y Cyng. Richard Williams ei ddymuniad i weld y palmantydd yn cael eu gostwng ar holl stryddoedd cefn fel ac y maent ar y stryd fawr. Cynigiodd y Cyng. Jason Humphreys y dylid ysgrifennu yn ôl a gofyn iddynt edrych ar y sefyllfa yn ei gyfanrywdd ac eilwiyd hyn gan y Cyng Gavin Buckley.

Cynigiodd y Cyng. Carol Hayes y dylid ysgrifennu at Hywel James Rheolwr Gwasanaethau Llyfrgelloedd i ofyn beth yw’r sefyllfa / dyfodol llyfrgell Porthmadog. Eilwiyd hyn gan y Cyng. R. Elwyn Thomas.
Penderfynwyd : ysgrifennu yn ôl y ddau gynnig at Wasanaeth Llyfrgelloedd Cyngor Gwynedd a Gwasanaeth Gofal Stryd.
203.  Cyfoeth Naturiol Cymru –Porthmadog Skip hire (ymateb i lythyr rhaglen Hydref ,cofnod 134). Nododd y Cyng. Bethan O. Rees Jones ei bod yn falch iawn o dderbyn ymateb ond pryderai fod y llythyr yn awgrymu fod y swyddogion wedi cerdded ar hyd y llwybr anghywir.Cynigwyd y byddai’r Cyng. Gwyn Davies yn gadael i’r Clerc wybod rhif swyddogol y llwybr er mwyn ail ysgrifennu i gadarnhau eu bod wedi mynd ar hyd y llwybr cywir.  Cynigiai y dylid cynnwys fod prydon am y clawdd terfyn ar angen i’w glirio yn ogystal ac atal mwy o wastraf rhag ei roi yna. Eiliwyd y cynnig gan y Cyng. R. Elwyn Thomas.
Penderfynwyd : ysgrifennu yn ôl y cynnig.
204.  CG – Priffyrdd a Bwrdeistrefol – gwasanaeth ail gylchu (ymateb i lythyr rhaglen Hydref,

Cofnod 172). 
Penderfynwyd : yn ôl yr ymholiad yn yr llythyr bydd y Cyng Richard Williams yn cysylltu â hwy efo manylion trigolion pryderus.
205.  Llinos Griffin, Ffrindiau’r Coliseum –  Cais i drefnu fforwm.

Croesawai’r Cyng. Jason Humphreys y cynnig i gyfarfod a thrafod gan nad oedd wedi cael y cyfle hyd yma er mawr siom iddo.  Nodwyd siom fod  Ffrindiau’r Coliseum ddim yn ymwybodol o’r holl gyfarfodydd oedd wedi bod i geisio adfywio’r dref han gynnwys Breuddwydion Bro (roedd y Coliseum a’r Ganolfan wedi bod yn rhan o’u trafodaethau). Roedd y Cyng. Selwyn Griffiths hefyd wedi trefnu amryw o gyfarfodydd efo bunesau lleol ac asianataethau allai fod o fudd iddynt. Ni fu’r ymateb yn ysgubol. Cynigiai’r  Cyng. Humphreys iddynt gysylltu efo Breuddwydion Bro.Eiliwyd hyn gan y Cyng. Bethan O. Rees Jones. 

Teimlai’r Cyng. Gwyn Davies fod y llythyr hwn yn dangos anwybyddiaeth o’r holl waith mae’r Cyngor Tref wedi ei wneud i gefnogi’r dref. Gyda chefnogaeth ariannol y Cyngor Tref y bu’n bosib cychwyn Breuddwydion Bro a nodwyd fod amryw o gyd weithio arall yn mynd ymlaen e.e. efo’r Siambr Fasnach , Ffrindiau Port – goleuadau Nadolig.
Penderfynwyd : ysgrifennu yn ôl gan gyfeirio at yr hyn mae y Cyngor wedi/ yn ei wneud a’u cyfeirio i ynumo efo Breuddwydion Bro.
206.  Urdd Gobaith Cymru – Cais am gyfraniad.
Penderfynwyd : cydnabod y cais a’i ychwanegu ar y rhestr ceisiadau mis Chwefror  2015.
207.  Arfon Hughes – Holiadur Tai.

Cynigodd y Cyng. Alwyn Gruffydd dderbyn y telerau hyn gan nodi y byddai casglu tystiolaeth gadarn yn helpu achos y Cyngor Tref i brofio yr angen tai lleol.  Nodwyd y gwaith fyddai ei angen gan bawb i gasglu’r wybodaeth. Eiliwyd y cynnig gan y Cyng. Gavin Buckley.
Penderfynwyd :symud ymlaen efo trefnu holiaduron tai lleol.
208.  Theatr Bara Caws- Cais am gyfraniad.

Penderfynwyd : cydnabod y cais a’i ychwanegu ar y rhestr ceisiadau mis Chwefror  2015.
209.  CG –Adran Rheoleiddio –Problemau parcio Borth y Gest–(ymateb i lythyr rhaglen Mehefin, cofnod 37). Cadarnha’r llythyr fod arwydd ‘Cadwch yn glir/ keep clear’ wedi ei baentio ger mynedfa’r maes parcio. Nodwyd nad yw’n bosib ariannu creu safle parcio arall ochr draw i’r ysgol. 
Penderfynwyd : derbyn y wybodaeth a monitro’r sefyllfa pan fydd tymor yr ymwelwyr wedi ail gychwyn.
210.  Cyfeillion Llŷn – Polisi Iaith.

Nodwyd fod polisi iaith eisoes gan Gyngor Tref Porthmadog. Cynigiai’r Cyng. Bethan O Rees Jones pe byddai pawb yn mabwysiadu yr un polisi iairh byddai;n cryfhau sefyllfa ieithyddol cynghorau tref /. Cymunedau. Eilwyd hyn gan y Cyng. R Elwyn Thomas.  
Penderfynwyd : mabwysiadu’r polosisi iaith a’i bosito ar wefan y Cyngor Tref.
211. CG – Gareth Jones – Ysgol Arbennig Meirion Dwyfor – rhybudd statudol.
Penderfynwyd : Derbyn y wybodaeth.
212. David Williams – Cynghrair Cymunedau Cymraeg – gwahoddiad i gyfarfod ac i arwyddo llythyr  i wrthwynebu’r Bil Cynllunio.
Penderfynwyd : ymateb yn ôl cynnig y Cyng Bethan O. Rees Jones, eiliwyd gan y Cyng. Alwyn Gruffydd na fyddai’r Cyngor Tref yn ychwanegu eu llofnod i lythyr heb ei weld yn gyntaf. 
213. Partneriaeth Economaidd Gwynedd – adroddiad blynyddol 

Penderfynwyd : Derbyn y wybodaeth.
214 Materion Ariannol.
Biliau i’w talu :

Cyngor Gwynedd – difa pla Cae Pawb




=
£243.58
Canolfan Ffensio a Melin Goed Glasfryn – Coed Nadolig 2014

=
£861.60

Xerox Finance – llogi llungopiwr 01.01.15 i 31.03.15


=
£120.00

Glenda Burke – cyflog mis Tachwedd 2014



=
£400.00
Cyllid a Thollau EM – treth incwm clerc mis Tachwedd 2014

=
£100.00

Glenda Burke- costau postio, stampiau, inc ar gyfre printer

=
£67.50
Penderfynwyd: talu’r biliau uchod a’r  anfoneb hwyr gan Ashley Hughes Cyf am £33.34 am 2 focs o bapur llungopio. Cynigwyd gan y Cyng R. Elwyn Thomas gyda’r Cyng.Gavin Buckley yn eilio.
215. Ceisiadau Cynllunio.
i)C14/1074/44/CC- Torri coeden celyn a thocio derwen/Felling of holly tree and lopping of oak tree.
Maes y Llwyn, Borth y Gest, Porthmadog, Gwynedd, LL49 9UH
Penderfynwyd : Dim gwrthwynebiad yn ôl y cynnog gan y Cyng Gwyn Davies gyda’r Cyng. Ken Williams yn eilio.
ii)C14/1076/44/CR – Gosod drws pren newydd.

3 Stryd y Llan, Tremadog, Porthmadog, Gywnedd, LL49 9RA.
Penderfynwyd : Dim gwrthwynebiad yn ôl y cynnog gan y Cyng Gavin Buckley gyda’r Cyng. Bethan O Rees Jones yn eilio.

Cais Hwyr :C14/ 1182/44/CR- Am newid 2 beiriant talu arian presennol.

HSBC , 62 High Street, Porthmadog, Gwynedd, LL49 9LN.

Penderfynwyd : Dim gwrthwynebiad yn ôl y cynnig gan y Cyng Carol Hayes gyda’r Cyng. R. Elwyn Thomas yn eilio.
Dymunwyd Nadolig Llawen a Blwyddyn Newydd Dda i bawb ar derfyn y cyfarfod.

